
酬別杜二

作者：嚴武

↑ 全唐詩�卷261

獨逢堯典日，再睹漢宮時。

未效風霜勁，空慚雨露私。

夜鐘清萬戶，曙漏拂千旗。

並向殊庭謁，俱承別館追。

斗城憐舊路，渦水惜歸期〈自注：昔會秦關，今別巴嶺。〉。

峰樹遠相伴，江雲更對垂。

試迴滄海櫂，莫妒敬亭詩。

祗是書應寄，無忘酒共持。

但令心事在，未肯鬢毛衰。

最悵巴山裡，清猿醒一作「惱」夢思。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

